
Eqrem Musli Zenelaj u lind në Graikoc të Therandës. Shkollën fillore e kreu në vendlindje, 
të mesmen (gjimnazin) në Therandë,kurse studimet universitare në Universitetin e 
Prishtinës.  
Në Fakultetin Filozofikmori thirrjen shkencore Profesor i Filozofi-Sociologjisë, ndërsa në 
Fakultetin Juridik mori titullin e Magjistrit të Shkencave Politike Juridike.Pasi mbaroi 
studimet pasuniversitare në Prishtinë, Eqrem Zenelaj u regjistrua në Universitetin publik 
të Vjenës (Hauptuniversität-Alma Mater Rudolphina-Wien) në Austri.Në Universitetin 
publik të Vjenës Zenelaj mori titullin shkencor të Doktorit të Shkencave Juridike 
(dr. iur. ) nga lëmi i së Drejtës Ndërkombëtare Publike.Pas mbarimit të doktoratës së 
parë,ai  filloi specializimin për të Drejtën Evropiane në qytetin Krems të Austrisë së Ulët 
(Donau-Universität), për ta vazhduar në Vjenë dhe për ta përfunduar në qytetin Nica të 
Francës, duke marrë thirrjen “Ekspert për të drejtën e Unionit Evropian”. Eqrem 
Zenelaj ka vijuar dy vjet për një specializim tjetër për të Drejtën Gjermane 
(Deutsches Recht) në qytetin Passau të Gjermanisë. 
Po ashtu, ka filluar studimet e doktoratës së dytë nga lëmi i Histori së Mesjetës në 
Universitetin e Vjenës (Hauptuniversität-Alma Mater Rudolphina-Wien) në Austri, në të 
cilin i ka përfunduar provimet, kurse tani është duke e punuar temën e diplomës. 
Eqrem Zenelaj është hulumtues i pasionuar i 20 arkivave të vjetra 
evropiane, ndërsa për 22 vjet të hulumtimeve arkivore ka zbuluar dhe grumbulluar 
rreth 5 000 dokumente të vjetra arkivore me rëndësi historike e kombëtare, shumica e të 
cilave zbulohen dhe publikohen për herë të parë. 
 
Eqrem Zenelaj deri më tani i ka botuar 11 libra të  cilat janë në evidencë  si  
prone e Bibliotekës Nacionale të Vjenës në Austri  
\ 
Titujt e veprave të  botuara janë: 
 
1.Historia e shtetit dhe e së drejtës shqiptare (nga mbretërit pellazgë e 
ilirë e deri te Mbreti Zogu I), me recenzent-Prof.dr.Dr.Hajredin 
Kuqi,Prof.dr.Selim Daci dhe Prof.dr.Muhamet Mala, 
 
2.E drejta diplomatike e konsullore me recenzent-Univ.Prof.dr.Dr.Hc.Emeritus 
Peter Fischer, 
 
3.Historia e diplomacies me  recenzent-Univ.Prof.dr.Dr.Hc.Emeritus Peter 
Fischer, 
 
4.Diplomacia e Ismail Kemal bej Vlorës, rivalitetet e brendshme në Shqipëri dhe rruga e 
pavarësisë 1912/1913, 
 
5.Çështja shqiptare nga këndvështrimi i diplomacisë dhe I gjeopolitikës së Austro-
Hungarisë (1699-1918),me recenzent Univ.Prof.dr.Leopold Auer, 
 
 



6. Gjenealogjia e familjes Albani nga Urbino dhe Bergamo të Italisë,Papa shqiptar 
Klemens XI-Albani, me recenzent Univ.Prof.dr.Richard Potz, 
 
7. Shtypi i Austrisë për demonstratat e shqiptarëve të Kosovës më 1968, 1981 dhe 1989, 
me recenzent:Akademik Pajazit Nushi & Prof.dr.Lisen Bashkurti, 
 
8. Bazat e diplomacies,me recenzent-Univ.Prof.dr.Dr.Hc.Emeritus Peter 
Fischer, 
9. Pellazgët-Ilirët-Shqiptarët, 
 
10. Album-Historik-Kombëtar-Gjegj Kastrioti Skënderbeu, si dhe 
 
11. Lufta e Trojës sipas Diktit të Kretës dhe Darit të Frigjisë-De Bello 
Trojano-Dictys Cretensis & Dares Phrygiys. 
 
Deri më tani Eqrem Zenelaj ka hapur gjashtë ekspozita me gravura të 
vjetra, fotografi, dokumente dhe materiale të vjetra arkivore me rëndësi 
historike e kombëtare. 
 
I.E para ekspozitë është hapur në 540 vjetorin e vdekjes së Heroit Kombëtar Gjergj 
Kastrioti-Skënderbeu në Galerinë e Arteve të Kosovës nën përkujdesjen e ish-presidentit 
të Kosovës, Prof. Dr. Fatmir Sejdiu. 
 
II.E dyta është hapur në njëvjetorin e Pavarësisë së Kosovës në Muzeun Kombëtar në 
Prishtinë nën përkujdesjen e ish-kryeministrit të Kosovës,Hashim Thaçi. 
 
III.Ekspozita e treta është hapur në Muzeun Historik-Kombëtar të Tiranës për 
100vjetorin e Pavarësisë së Shqipërisë(2012), nën përkujdesjen e ishkryeministrit të 
Shqipërisë, Prof. Dr. Sali Berisha. 
 
IV.Ekspozita e katërt është hapur në Muzeun Historik-Kombëtar të Tiranës nën 
përkujdesjen e ish-kryetares së Kuvendit të Shqipërisë, Jozefina Topalli dhe të drejtorit 
të Qendrës së Studimeve Albanologjike (QSA) të Tiranës, Prof. Dr. Ardian Marashi. 
 
V.E pesta është hapur në Bashkinë e Shkodrës nën përkujdesjen e kryebashkiakut Lorenc 
Lluka. 
 
VI.E gjashta është hapur në qytetin e Tetovës nën përkujdesjen e kryetares së Komunës 
së Tetovës, Prof. Dr. Teuta Arifi, 
 
VII.E shtata është hapur në Muzeun e Kosovës në Prishtine nën përkujdesjen e 
kryeministrit të Kosovës Ramush Haradinaj dhe Agjencisë Shtetërore të Arkivave të 
Kosovës me në krye Drejtorin Ramë Manaj. 
 
 
 
 



Eqrem Zenelaj ka punuar një vit në Gjykatën Supreme të Austrisë në,Vjenë në cilësinë e 
juristit praktikant, ndërsa disa vjet ka qenë anëtar dhe bashkëpunëtor i Institutit të 
Evropës së Mesme dhe Hapësirës së Danubit me seli në Vjenë (IDM INSTITUT-Wien), 
bashkëpunëtor i Institutit Albanologjik të Prishtinës, bashkëpunëtor i Qendrës së 
Studimeve Albanologjike (QSA) në Tiranë dhe bashkëpunëtor i shumë gazetave ditore e 
javore e revistave shkencore në Kosovë. 
Eqrem Zenelaj ka ligjëruar në Universitetin Publik të Prishtinës, pastaj në disa kolegje 
universitare private. Eqrem Zenelaj tani është ligjërues i rregullt në Universitetin Publik 
“Ukshin Hoti” në Prizren. 
Lëndët profesionale të cilat i ligjëron Eqrem Zenelaj janë:E drejta ndërkombëtare publike, 
E drejta humanitare ndërkombëtare, 
E drejta diplomatike e konsullore, E drejta evropiane, Marrëdhënie 
ndërkombëtare, 
Politikat dhe institucionet e Unionit Evropian, 
Historia e shtetit dhe së drejtës shqiptare, si dhe Fillet dhe Filozofia e së Drejtës. 
Eqrem Zenelaj nuk është anëtar i asnjë partie politike në Kosovë dhe është shqiptar i 
Kosovës. 
Eqrem Zenelaj punon në Kosovë, ndërsa që 22 vjet jeton me 
familjen në Vjenë të Austrisë.  


